
Frumsýning á nýjasta verki 
Leikfélagsins Laugu var frumsýnt 
í Félagsheimilinu Klifi í Ólafsvík 
föstudaginn 17. nóvember. Leik-
félagið sýndi leikritið Bréf frá 
Önnu en um er að ræða saka-
málaleikrit sem fær leikhúsgesti 
til að hlæja en á sama tíma veldur 

þeim miklum heilabrotum. Hall-
dóra Unnarsdóttir leikstýrir öfl-
ugum hópi leikara og hefur mik-
il vinna farið í verkið, bæði á sviði 
og bak við tjöldin. Félagið fór af 
stað með fjórar sýningar, tvær 
síðastliðna helgi, eina miðviku-
daginn 22. nóvember og lokasýn-

ing verður föstudaginn 24. nóv-
ember. Fyrir ári setti leikfélagið 
upp sýninguna Sex í sama rúmi 
undir leikstjórn Kára Viðarssonar 
og var þá stefnt á fjórar sýningar 
sem enduðu að lokum í 9 sýn-
ingum fyrir fullu húsi í Röstinni 
á Hellissandi. Í ár fara sýningar 

fram í Klifi sem tekur fleiri manns 
í sæti en Röstin svo ekki er von á 
aukasýningum nema eftirspurnin 
verði gríðarleg. Það gæti því verið 
síðasti séns að sjá þessa sýningu 
þann 24. nóvember og því um að 
gera að tryggja sér miða.

1090. tbl - 23. árg. 23. nóvember 2023

Bréf frá Önnu frumsýnt í Klifi

- Bílaviðgerðir

- Skipaþjónusta

- Almenn suðuvinna 

- Smurþjónusta

- Smábátaþjónusta 

- Dekkjaverkstæði

vegr@vegr.is   vegr.is
S: 849-7276  Remek og 898-5463 Þórður



Blaðið er gefið út af Steinprent ehf. og liggur 
frammi í Snæfellsbæ og Grundarfirði, 

Blaðið kemur út vikulega.

Upplag: 500

Áb.maður: Jóhannes Ólafsson

Prentun: Steinprent ehf. 
               Sandholt 22a, Ólafsvík
               355 Snæfellsbæ

Netfang: steinprent@simnet.is

Sími:      436 1617

Sunnudaginn 19. nóvember síð-
astliðinn var haldin kántrí messa í 
Ólafsvíkurkirkju. Um var að ræða 
sameiginlega guðþjónustu fyrir Set-
bergsprestakall og Ólafsvíkur- og 
Ingjaldshólsprestakall á léttu nót-
unum og var tónlistin í kántrístíl. 
Eva Dögg Sveinsdóttir, systir Séra 
Ægis Inga Sveinssonar, söng, við 
undirleik Einar Sigurmundsson-
ar eiginmanns síns, ásamt kórum 
safnaðanna. 

Vel var mætt í guðþjónustuna 
og hafa kirkjugestir haft orð á því 
að mikið stuð hafi verið og fólk 
skemmti sér vel. Að messunni lok-
inni var boðið upp á léttar veitingar 
í Safnaðarheimili Ólafsvíkurkirkju. 

SJ

Fjölbrautaskóli Snæfellinga 
hlaut þann heiður í síðustu 
viku að verða UNESCO-skóli. 
UNESCO-skólar leggja áherslu 
á heimsmarkmiðin, starfsemi 
Sameinuðu Þjóðanna, alþjóða-
samvinnu, frið og mannréttindi. 
Þeir styðja einnig við grunn-
þætti menntunar samkvæmt 
aðalnámskrá. Þetta er eitt elsta 
skólanet í heimi en það hefur 
verið starfrækt frá árinu 1953. 
Um 12 þúsund skólar taka þátt 
í verkefninu í yfir 180 löndum. 

Á Íslandi eru 19 UNESCO skól-
ar, af þeim er einn leikskóli, sjö 
grunnskólar og 11 framhalds-
skólar. Í byrjun september var 
þemavika í FSN þar sem unnið 
var sérstaklega með heimsmark-
miðin og þau kynnt nemendum. 
Verkefnastjóri UNESCO-skóla, 
Kristrún María Heiðberg, heim-
sótti þá skólann og hélt fyrirlestur 
um heimsmarkmiðin fyrir nem-
endur og starfsfólk. 

Kántrí í Ólafsvíkurkirkju

FSN er UNESCO skóli

Ástkær faðir okkar, tengdafaðir, 
afi, langafi og langalangafi

 
ÓSKAR HAFBERG ÞORGILSSON

Verkstjóri frá Ólafsvík
 

Lést 17. nóvember á dvalarheimilinu Jaðri Ólafsvík
Útför hans fer fram í kyrrþey að ósk hins látna.

 
Róbert R. Óskarsson      Björg Elíasdóttir
Georg Óskarsson            Elva Traustadóttir

Gíslný Guðbjörnsdóttir
Helgi Sæmundsson

barnabörn, barnabarnabörn.
Í tilefni af alþjóðadegi sykursjúkra  14. nóvember 
munu lionsklúbbarnir í Snæfellsbæ í samstar� við 
Heilsugæslustöðina bjóða íbúum Snæfellsbæjar 
upp á mælingu á blóðsykri auk þess sem hægt 

verður að mæla blóðþrýsting.
 

Fimmtudaginn 23. nóvember kl. 18 - 21 
í Átthagastofu Snæfellsbæjar

Allir eru hvattir til að mæta! 

Blóðsykursmæling





14. nóvember síðastliðinn var 
ársfundur fulltrúaráðs Svæðis-
garðsins Snæfellsnes. Fundur-
inn var haldinn að Breiðabliki, 
Gestastofu Snæfellsness í Eyja- 
og Miklaholtshreppi. Sveitarfé-
lögin fjögur á Snæfellsnesi taka 
þátt í mótun Svæðisgarðsins auk 
annarra aðila sem standa að ver-
kefninu. Tilgangur Snæfellinga 
með stofnun svæðisgarðs er að 
efla samfélagið, vinna sameigin-
lega að því að bæta lífsgæði og 
lífskjör og auka upplifun og vellíð-
an íbúa og gesta. 13 fulltrúar sátu 
fundinn og glöggir sjá að á með-
fylgjandi mynd eru allir fundar-
gestir í bolum merktum Snæfells-
nesi. Mikill samhugur og kraftur 
var í fundarmönnum og má segja 
að slagorð bolanna eigi einkar vel 

við hópinn “Orka sem þú sérð, 
finnur og heyrir”. 

Ársfundur fulltrúaráðs Svæðisgarðsins

Við bjóðum upp á 
alhliða bílaviðgerðir, 

dekkjaskipti og smurþjónustu.

Tímapantanir í síma 436-1111 

Verð kr. 500,-

RAFHLÖÐUR Í REYKSKYNJARA
Um leið og lionsmenn bjóða happdrættismiða til sölu n.k. 

sunnudagskvöld munu þeir í samstarfi við Sjóvá bjóða 
íbúum Ólafsvíkur fríar rafhlöður í reykskynjara.

HAPPADRÆTTISMIÐAR
Eins og undanfarin ár verður Lionsklúbbur Ólafsvíkur með 
leikfangahappadrætti fyrir börnin á aðfangadagsmorgun.

Gengið verður í hús og happdrættismiðar og dagatöl
seld sunnudaginn 26. des kl. 18, 

verð kr. 500
Eins og áður  

fylgir  t annkremst úpa 
hver ju dagat ali

LIONSKLÚBBUR
ÓLAFSVÍKUR

LIONS 
JÓLADAGATÖLIN

Gengið verður í hús í Ólafsvík sunnudagskvöld 26. nóvember  
og lionsdagatölin boðin til sölu.

Nýstofnað lið Víkings/Reyn-
is í 2. flokki kvenna í fótbolta 
tók á móti HK 2 í sínum fyrsta 
heimaleik sunnudaginn 19. nóv-
ember. Veðrið lék við stelpurnar 
þegar þær lönduðu sínum fyrsta 
sigri en Sandra Blanka Migas 
skoraði eina mark leiksins. Eft-

ir leikinn skrifaði þjálfari liðsins 
undir samstarf við CFSNB sem 
felst í því að liðið fær styrktar-
þjálfun frá þjálfurum stöðvarinn-
ar. Þær fá einnig aðgang að stöð-
inni þar sem þær geta æft sjálfar 
eftir styrktarprógrammi. 

2. flokkur kvenna og 
CFSnb í samstarf





Soroptimistasamband Íslands 
stendur á hverju ári fyrir 16 daga 
átaki sem kallað er Roðagyllum 
heiminn og stendur það frá 25. 
nóvember til 10. desember. Litur 
átaksins er appelsínugulur og höf-
um við fengið að lýsa upp kirkjurn-
ar á Ingjaldshóli, Ólafsvík, Búðum 
og á Staðarstað með appelsínugulu 
ljósi.  Í ár er það gert til að leggja 
áherslu á hvernig koma megi auga 
á og stöðva ofbeldi í nánum sam-
böndum.  Þekkjum rauðu ljósin því 
birtingarmynd ofbeldis er mismun-
andi þó flestum komi líkamlegt of-
beldi fyrst í hug.  Skipta má ofbeldi 
upp í 6 ólíka flokka:

- Andlegt ofbeldi
- Líkamlegt ofbeldi
- Kynferðislegt ofbeldi
- Fjárhagslegt ofbeldi
- Stafrænt ofbeldi 
- Eltihrelli

En hvað getum við gert sem 
einstaklingar til að koma í veg fyr-
ir ofbeldi í nánum samböndum?  
Miklu máli skiptir að fræðast og síð-
an að hafa kjark til að stíga upp og 
standa með brotaþola ofbeldis svo 
hann geti leytað sér hjálpar. Hvort 
sem brotaþolinn erum við sjálf eða 
einhver sem við þekkjum til. 

En hvar er fræðslu að fá?  Á 
myndinni sem hér fylgir er QR-
-kóða í vinstra horninu niðri.  Þar 
eru mjög góðar upplýsingar bæði 
í rituðu máli og myndbandsefni.  
Hvetjum við sem flesta að kynna 
sér þessa síðu.  

En því miður eru oft fleiri en tve-
ir í ofbeldissamböndum því börnin 
lenda þarna á milli.  Þau áhrif sem 
ofbeldi hefur á börn eru djúpstæð 
og eru þung byrði að bera gegn-
um lífið. 

Starfsmenn Smiðjunnar hafa út-
búið fyrir okkur appelsínugul kerti. 
Með því að kaupa kerti er hægt að 
minna á átakið og styrkja Smiðjuna 
í leiðinni.

Á lokadegi átaksins 10. desember 
nk. verða styrkir frá soroptimistum 
afhentir, þeir fást með sölu af app-
elsínugulum fjölnota innkaupapok-

um og verða afhentir til Bjarmahlíð-
ar sem er miðstöð fyrir þolendur of-
beldis á Akureyri og kvennaathvarf-
ið á Akureyri.

Þekktu rauðu ljósin og 
höfnum ofbeldi

Soroptimistaklúbbur Snæfellsness

Þekktu rauðu ljósin - 
Soroptimistar hafna ofbeldi

Um þessar mundir eru Rut í 
Útgerðinni og Anna Þóra á Gil-
bakka að bjóða upp á skemmti-
lega kvöldstund í Útgerðinni. 
Standa þær fyrir kransagerð fyr-
ir aðventuna þar sem einstak-
lingar, vinahópar eða sauma-
klúbbar geta komið saman. Um 
er að ræða þrjú kvöld, 15., 22. og 
29. nóvember og hefur aðsókn 
á viðburðina verið góð. Þátttak-
endur fá allt grunnefni sem þarf 
til að búa til flottan krans og geta 

svo keypt meira skraut, kerti og 
annað til að gera kransinn jóla-
legan. Stemmingin á kransa-
kvöldunum er afar ljúf, vínstof-
an í Útgerðinni er opin og í að-
draganda jólanna er nauðsyn-
legt að eiga slíka kvöldstund í 
góðum hópi. Ennþá eru einhver 
laus pláss í kransagerð en hægt 
er að hafa samband við Rut til 
að skrá sig. 

Kransagerð á 
Hellissandi

26. nóvember



AKSTURSSTYRKIR

Akstursstyrkir til íbúa í dreifbýli
Íbúar í dreifbýli Snæfellsbæjar geta sótt árlega um sérstakan akstursstyrk til að koma til móts við 

kostnað vegna aksturs barna til Ólafsvíkur í íþrótta- og tómstundaiðkun.

Árlegur akstursstyrkur er kr. 30.000.-

Umsóknir skulu berast bæjarritara í tölvupósti.

Í umsókn þarf að koma fram nafn foreldris/forráðamanns, 
nafn barns/barna, kennitala og reikningsnúmer þar sem leggja á styrkinn inn.

Einnig þarf að fylgja vottorð/staðfesting frá þjálfara um að barnið sé skráð í íþróttir norðan heiðar.

Úthlutunarreglur vegan akstursstyrks Snæfellsbæjar til UMF Staðarsveitar 
má �nna á vef Snæfellsbæjar undir Stjórnsýsla – Reglur og samþykktir.

Nánari upplýsingar gefur bæjarritari í síma 433-6900 eða netfangið lilja@snb.is

Launafólk athugið

DESEMBERUPPBÓT  2023
            

Félagsmenn Verkalýðsfélags Snæfellinga eiga rétt á desemberuppbót samkvæmt kjarasamningum. 
Desemberuppbót miðað við fullt starf er:

Starfsmenn á almennum markaði  - 103.000 krónur. Greiðist eigi síðar en 15. desember
Starfsmenn ríkisins - 103.000 krónur. Greiðist 1. desember ár hvert.
Starfsmenn sveitarfélaga - 131.000 krónur. Greiðist eigi síðar en 1. desember.

Members of the union Verkalýðsfélag Snæfellinga are entitled to a December bonus 
according to collective agreements. The December bonus according to a full time job is:

Employees of the general labour market  – 103.000 kr.
Employees of the government – 103.000 kr.
Employees of the municipality -  131.000 kr.

